
A CANTA DEL TENPO

Co de matina xè belo,

Farà caldo anca massa.

Co tre novole in çielo

Va finir che scravassa.

Co se leva on  fià de vento

El mondo va roverso.

Se 'l ghe mola, zà 'o sento,

Gò 'a luna de traverso,

Oramai basta poco,

Gavaremo 'l tormento

De on grande siroco.

Se no piove, sarà arso

'L racolto brusà tuto

Come essar nel Carso.

Se piove, Signore ajuto,

Ogni riva xè 'na frana,

Ogni fosso 'na brentana!

Tre faìve de neve

Mete tuti in danocio,

Pardiana, desso piove,

Madona che pocio!

Drio 'e voje de 'sto mondo

Ghin capisso zero tondo!

Tuti sora come l'ojo...

E mi? fasso quel che vojo!

